
либо ситуации или явления музыкальной культуры; 
- целеполагание – умение формулировать цель деятельности; 
- планирование – умение формулировать задачи, определять этапы, 

предполагаемые результаты, сроки, исполнителей проекта; 
- анализ результатов и рефлексия – умение анализировать результат проекта; 
- презентация и защита – умение представлять результаты выполненного проекта. 

[2, с153] 
Стадии разработки проекта: 
1.Организационно-подготовительная стадия – проблематизация, разработка 

проектного задания: выбор, поиск и обоснование проблемы, анализ предстоящей 
деятельности, выделение подтем в теме проекта и формирование творческих групп. 

2. Разработка проекта: планирование и организация деятельности. 
3. Технологическая стадия: осуществление деятельности, выполнение 

технологических действий, моделирование. 
4. Заключительная стадия: презентация и оценка результатов. 
Проектную деятельность можно применять на уроках введения в тему и на уроках 

углубления темы, а также на обобщающих уроках музыки. 
Проектные задания могут заканчиваться компьютерными презентациями, которые 

позволяют более наглядно представить либо иллюстрированный материал к уроку, либо 
творческие работы учителя и учащихся. 

Освоив основы научно-исследовательской деятельности, учащиеся смогут 
успешно выступить в научно-практической конференции, а также продемонстрировать 
умение не стандартного мышления и творческого подхода к темам на уроках музыки. [1, 
с 384] 

Проект всегда дает возможность ученику учиться самому. Развиваются 
коммуникативные стратегии, обучающиеся умеют действовать с разных позициях в 
коллективе. Проектная и исследовательская деятельность помогает разнообразить 
образовательный процесс, поддержать непосредственный интерес к изучаемому 
материалу; способствует развитию творческих способностей, поисковой и 
исследовательской деятельности и самостоятельности, умению адаптироваться к 
стремительно изменяющимся условиям жизни человека постиндустриального общества. 

Аннотация 

Мақалада физика жəне химия пəн мұғалімдерінің рухани жаңғыру үдерісін негіз етіп, 
заманауи білім беру практикасында инновациялық технологиялар мен əдіс-тəсілдерді тиімді 
пайдалана отырып, оқушылардың пəнге деген қызығушылығын арттыру, шығармашылық 
қабілетін дамыту, қоршаған ортаны тану, зерттеу барысында дидактикалық мақсаттарды 
іс жүзінде жүзеге асыру нəтижелері туралы мəселелері қарастырылады.  

Аннотация 
В статье о результатах практической реализации дидактических целей при изучении 

интереса студентов к дисциплине, развитии творческих способностей, экологического 
признания, эффективного использования инновационных технологий и методов в современной 
учебной практике, основанной на процессе духовного обновления учителей физики и химии 

Abstrakt 
In the article on the results of the practical implementation of didactic goals in the study of the 

students' interest in the discipline, the development of creative abilities, the environmental recognition, 
the effective use of innovative technologies and methods in the modern educational practice, based on 
the process of spiritual renewal of physics and chemistry teachers issues. 

 
Түйінді сөздер: рухани жаңғыру, əдіс-тəсілдер, инновация, заманауи білім беру, нəтиже 
Ключевые слова:духовное обновление, методы, инновации, современное образование, 

результат 
Keywords:spiritual renewal, methods, innovation, modern education, outcome 

 
Қазіргі таңда біздің Республикада білім берудің жаңа жүйесі дайындылып, əлемдік 

білім беру кеңістігіне енуіне батыл қадамдар жасалынуда.Білім беру мазмұны жаңарып, 
оларды педагогикалық-технологиялық тұрғыдан жетілдіру қажеттігі туындауда 
Н.Ə.Назарбаевтың Қазақстан халқына Жолдауында: "Жаңа формация мұғалімі- рухани 
дамыған əрі əлеуметтік тұрғыдан есейген, педагогикалық құралдардың барлық түрлерін 
шебер меңгерген, білікті маман, өзін-өзі əрдайым жетілдіруге ұмтылған тəжірибелі, 
шығармашыл тұлға.Ол жоғары білімді, шығармашыл тұлғаны қалыптастырып, дамыту 
үшін жауапты" деген болатын. Білім беру деңгейіндегі озық технологияларды 
пайдаланудың мақсаттарын үйрете жүріп үйрену өзекті болып отыр. Жаңартылған білім 
бағдарламасының негізгі мақсаты-білім мазмұнының жаңаруымен қатар, критериалды 
бағалау жүйесін енгізу мен оқытудың əдіс-тəсілдерімен əртүрлі құралдардың қолдану 
тиімділігін арттыруды талап етеді. Оқыту жүйесі өзгерді. Шындығында мұғалімнің 
алдында оқушыға білім мен тəрбие беруде үлкен жауапкершілік тұр. Заманауи білім беру 
бағдарламасының бізге берері көп. Заманауи қоғамның зиялы азаматына білім беру- сана 
əлеуеті жоғары, сын тұрғысынан жəне жаңашыл ойлай білетін, рухы мықты, өз білімін 
қоғамның алға басуына жұмсай алатын адамды тəрбиелеу. Заманауи білім беру 
практикасында инновациялық технологиялар мен əдіс-тəсілдерді тиімді пайдалану 
оқушылардың пəнге деген қызығушылығын арттырады, шығармашылық қабілетін 
дамытады, қоршаған ортаны танымдық, зерттеу барысында дидактикалық мақсаттар іс 
жүзінде жүзеге асады. Дəстүрлі оқытуда оқушылардың көзқарасына мəн берілмей 
келгені шындық. Ал, заманауи білім беруде оқушылардың үніне құлақ асып, көқарасын 
оң шешіммен қарауымыз керек.Олай болса, оқу бағдарламасының мазмұнына тоқталсақ:  

І. Жалпы мəлімет 
1. Пəннің маңыздылығы; 
2.Оқу бағдарламасының мақсаты; 
3.Үштілділік саясатын жүзеге асыру; 
4.Оқу үдерісін ұйымдастыруға қойылатын талаптар; 
5. Педагогикалық əдіс-тəсілдер; 
6. Түрлі мəдениет пен көзқарастарға құрмет сезімін қалыптастыру; 
7. АКТ қолдану құзыреттелігі; 

8.Коммуникативті дағдыларды дамыту; 
9.Оқу жетістігін бағалау. 
ІІ.Оқу мақсаттарының жүйесі 
1.Пəннің мазмұны; 
2.Оқу мақсаттарының жүйесі; 
3.Ұзақ мерзімді жоспар . 
 Заманауи жетілдіруге көптеген талаптар қойылады. Білім беру сапасы жоғары 

болып, кəсіби шеберлігі шыңдалған жəне жаңа білім беру жүйесінің негізінде бəсекеге 
қабілетті тұлға қалыптастыра білуіміз керек.Білім берудің жаңа əдіс-тəсілдерін 
қолдануда мұғалімде, оқушы да табысқа жетіп, білімін шыңдай түседі [1]. 

 Қазақстан Республикасының "Білім" туралы Заңында: "Білім беру жүйесінің 
негізгі міндеттерінің бірі-оқытудың жаңа технологияларын енгізу,білім беруді 
ақпараттандыру, халықаралық, ғаламдық коммуникациялық желілерге шығу"-деп 
көрсеткен. Бұл міндеттерді жүзеге асыруда білім ордаларында жаңа педагогикалық 
технологияларды қолданудың негізгі мақсатын айқындап алу, яғни "берілген үлгі 
бойынша өнім алу", оқытудың тиімділігін, сапасын көтеру ісіне ерекше ден қоюды 
қажет ететіін мəселе. Ең алдымен бұл бағдарламамен жұмыс істеу барысында 
мұғалімнің, оқушының іс-əрекеті кеңінен қолданылады. Қазір бəріміздің алдымызда 
"Қалай оқу керектігін үйрету" сұрағы тұр. Ол үшін "Қалай оқу керектігін" үйретуді 
қозғаушы күші метатану болып табылатынын білуіміз керек. Метатану индивид қалай 
ойлайтынын қадағалау,бақылау, өзін-өзі бағалау арқылы, реттеу, өзгеру деп 
түсінеміз.Заманауи білім беру машығында инновациялық технологиялар оқу 
мазмұнын өңдеуге, көлемі мен мақсатын тұжырымдауға арналған əдістер мен 
құралдардың жиынтығы болса, екінші жағынан оқушының оқыту үрдісіне қажетті 
ақпараттық, технологиялық құрал-жабдықтарды пайдаланып, оқушыға оң əсер ететін 
əдістерді зерттейтіндігін көруге болады. Жаңартылған оқу бағдарламасында 
оқушылардың бойында қалыптастыру көзделетін төмендегідей құндылықтар мен 
дағдылардыда байқауға болады. Анықталған дағдылар мен құндылықтарға тоқталсақ: 

 
Құндылықтар Дағдылар 

- шығармашылық жəне сын тұрғысынан 
ойлау; 
- қарым-қатынас жасау қабілеті; 
-өзгелердің мəдениеті мен көзқарасына 
құрметпен қарау; 
- жауапкершілік 
-денсаулық, достық, айналадағыларға 
қамқорлық көрсету; 
- өмір бойы оқуға дайын болу 

- сын тұрғысынан ойлау; 
-білімді шығармашыл тұрғыда қолдана 
білу қабілеті; 
-проблемаларды шешу қабілеті; 
- ғылыми-зерттеу дағдылары; 
-қарым-қатынас дағдылары; 
-жеке жəне топта жұмыс істей алу 
қабілеті 
- АКТ саласындағы дағдылар 

 
Сонымен қатар қиыншылықтар да кезедеседі. Атап айтатын болсақ, оқу 

мақсаттарының кіріктірілуі, ортақ тақырыптың пəнаралық байланысы, критериалды 
бағалау тапсырмаларына дескриторлар құра алмау, қысқа мерзімді жоспарлауда 
мұғалім белсенді оқытудың əдіс-тəсілдерін тиімді таңдай алмайды. Осы орайда 
мектебімізде "Заманауи сабақты жобалау" тақырыбында облыстық білім 
департаментінің физика, химия, биология, география пəнінің сектор жетекшілерімен 
кіріктірілген семинар өткізілді. Семинарда "Сапалы білім беру жағдайында 
критериалды бағалауды ұйымдастыру мен басқару үрдісі", "Заманауи сабақ 
жоспарының ерекшеліктері" тақырыптарында тəжірибелерімізді ортаға салдық. 
Семинар барысында күнделікті оқыту үдерісінде алған білім өз іс-тəжірибемізбен 
қатар ұштасып кететініне көз жеткіздік [2]. 

Елбасымыз "Рухани жаңғыру" мақаласында қазіргі заманды жəне болашақты 
терең түсіне алатын білімді адамдар ауадай қажет" деп көрсеткен болатын.Мұғалім 
қаншалықты білімді, шығармашыл болса, оның құзыреттілік аясы соғұрлым кең 
болмақ. Құзыреттілік дегеніміз өзін қазіргі заман талабына сай педагог қауымының 
өзі-өзін өзгерте алу қабілеттілігі.Ол білім беру кеңістігіне енуге батыл қадамдар 
жасатады [1]. 

Жалпы білім алушының бойында білім нəрін сіңіруде, ең бастысы оқушының 
жас ерекшеліктерін ескеру қажет.Топтық жұмыс немесе диалог барысында мұғалім 
ойластырылған жан-жақты шеберлігі қажет. Оқушылардың өз бетімен ізденуі 
негізінде шығармашылығы шыңдалады, қызығушылығы артады [3]. 

Мұғалімнің көшбасшылық қабілеті, ең біріншіден сабаққа даярлықтан 
басталады.Өтілетін сабақтың жоспарын құру, оны өткізу əдістемесі, оқушылардың 
қаблеттерін,жас ерекшеліктерін ескере отырып, техникалық құралдарды, дидактикалық 
материалдарды қолдану. Жаңартылған білім беру бағдараламасының ерекшелігі 
спиральді қағидатпен берілуі. Заманауи білім беру практикасында инновациялық 
технологиялар мен əдіс-тəсілдердің нəтижесі бізге не береді?  

Оқушы барынша еңбек жасайды,іздене отырып, өз жұмысына өзі баға береді, өзін-
өзі бағалайды. Барлық оқушылар тепе - тең дəрежеде болады, бірдей тапсырмалар, 
бірдей уақыт. 

Мұғалім оқушының білімді өзі алу мүмкіндігі болатындай етіп ұйымдастырады. 
Оқушы бір ғана тақырыпты ғана қамтымай, өз өмірімен салыстырады, тұжырым 

жасайды, өзінің қасиеттері шегінде барынша белсенді əрекет етеді жəне өзі үшін 
пайдалы да маңызды бірдеңе алады. 

Өз елінің қоғамының талаптарына сəйкес оқушы қалыптасатын,заманауи өмірге 
ену үшін қажетті құзыреттіліктер қалыптастыратын ,мұғалімнің сыныпта жүзеге 
асыратын, мақсаттарға жетуге, баланың жаңа əлеуметтік - педагогикалық жағдайда өмір 
сүруге дайын тұлғасын қалыптастыру мен дамытуға бағытталған сабақ болып шығады 
[8]. 

Заманауи сабақ білім алушыны (оқушыны) неге дайындайды?деген сұраққа 
жауап. 

- Білім алушыларды өмірдің үнемі өзгеріп отыратын жағдайына дайындайды,жаңа 
ақпараттық мəдениетін қалыптастырады.Өзін - өзі тəрбиелеу үрдістерін басқара алады 

- Ақпараттық ресурстарды, информатиканың заманауи құралдары мен ақпараттық 
технологияларды өзінің өмірі мен дамуын қамтамасыз ету мүддесімен қалыптастыру мен 
пайдалану қабілетін сипаттайды. 

- Білім алушыны Жер шарындағы өркениеттің тұрақты даму мəселелері 
контекстінде дамыту мен қалыптастыру– бір жағынан, бұл құлықтың қажетті жəне 
жеткілікті стандартталған түрін (құзыреттіліктер) қалыптастыру, екінші жағынан – 
интеллектуалдық жəне шығармашылық əлеуетті барынша дамытады [4]. 

Заманауи сабақты өткізгенде мұғалім нені жетекшілікке алуы қажет? 
- Əр оқушы жеке интеллектуалды жəне шығармашылық əлеуетке ие екенін 

жетекшілікке алу жəне білім алуға құқығы барын есінен шығармау,интеллектуалды жəне 
шығармашылық мүмкіндіктерін анықтай алатынына сену. 

- Білім беру үрдісі (сабақ) бұл шарт (орта), ол оқушыға өзінің интеллектуалды жəне 
шығармашылық əлеуетін барынша жүзеге асыруға көмектесетіндей етіп жобалау,оқыту 
əдістері мен тəсілдерін жетік білу. 

- Сабақты Блумның таксономиясын пайдалана отырып жобалау. 
- Оқушының интеллектуалды жəне шығармашылық əлеуетін дамыту үшін сабақта 

оқытудың фронталды əдісін қолдану,əр оқушының қызметін бағалауға үлгіру,оқушыға 
өзінің интеллектуалды жəне шығармашылық əлеуетін жүзеге асыруға кедергі жасауға 
ешкімнің құқығы жоқ екенін естен шығармау. 

Заманауи сабақ мұғалімнен нені талап етеді? 
- шығармашылық ізденісті,мамандықты білумен қатар педагогиканың теориялық 

жəне практикалық білімін тиісті оқу материалын оқушының қабылдау ерекшелігіне 
бейімдеуін; 

- сыныптағы əр баланың мүмкіндіктері шегінде белсенді əрекет ететініне жағдай 
жасауын; 

- оқу жоспарлары мен материалдардың үнемі жаңартылуын,қажетті ақпаратты 
іріктей алуын,үнемі ізденіс үстінде болуды,əр тақырыптың мағынасын аша алуды; 

- сабақ барысында мұғалімнің жұмысқа жағымды эмоционалды көңілінің болуын; 
- сабақтың мақсатын ашуда түрлі ізденіс тапсырмаларының жүйелілігін; 
- Сабақтың мақсатына жетуді қамтамасыз ететін қажетті жəне жеткілікті 

мазмұнның оқулықта болуын анықтай алуын, берілген оқулықтағы ақпаратты қажетті 
жəне жеткілікті ақпаратпен салыстыра алуын, қосымша ақпараттық карточканы əзірлей 
алуын; 

-Сабақта оқушыларға білім алуға кедергі жасалмауын, берілген сабақтың алдында 
өткізілген сабақпен салыстырмалы талдауын жасауын. Əр оқушының оқу 
траекториясына назар аудару қажеттілігін; 

- Рефлексивтік талдаудың нəтижесінде алынған барлық түзетулерді сабақ 
жоспарына жазуын жəне оларды əрі қарайғы жұмыста ескеру қажеттігін [7]. 

В.А.Сухомлинский айтқандай, бүгінгі біздің елімізде жүргізіліп жатқан жаңа білім 
мазмұнын нақты жүзеге асырудағы басты міндет мұғалімдерге жүктеледі. Сондықтан 
мұғалімнің өз мамандығын үздіксіз жетілдіріп отыруы аса зор маңызға ие.Бүгінгі 
мұғалімнің рухани əлеміне қойылатын талдаулардың бірі- оның өз ісіне сыни көзбен 
қарай білуі. Мəселен,өз сабағына талдау жасау, сабақтың сəтті, сəтсіз өткен тұстарын, 
сабақта кеткен ағаттықтарын айқындаудың өзі мұғалімнің инновациялық 
мəдениеттілігің,кəсіби дамуының көрінісі. Сабақты түрлі формалармен жəне əдіс-
тəсілдермен толтырып жіберу сабақтың тиімділігінің,нəтижелілігінің кепілі бола 
алмайды. Сабақта қолданылатын барлық тəсілдердің өзіндік орны, сабақтың əр кезеңінде 
лайықты қолдану орайы болады. Оны дəл анықтап, жоспарлай білу- сəтті сабақ кепілі. 
Ақпараттық технология дамыған үштілділікті (қазақ-орыс-ағылшын) үйрену қиындық 
тудырмайды, қайта көп тілді білгеннің ешбір зияны жоқ.Озық əдістеме іс жүзінде оның 
қисынын тауып орындай алғанда ғана жақсы нəтижесі болады."Қарапайымнан 
күрделіліге","теориядан тəжірибеге", яғни оқушының функционалдық сауаттылығын 
дамытуға қарай негізделген спиралді құрылымда білімнің біртіндеп артуы мен 
тереңдеуін жəне білім алудың бір сатыдан екінші сатыға көшуін көруге 
болады.Инновциялық технологияларды физика, химия пəндерінде қолданудың 
нəтижесі: оқушылардың өздігінен бақылауды үйренеді. Тапсырылған істі орындаудағы 
жауапкершілік сезім, еңбексүйгіштік, табандылық, ұйымшылдық, бір-біріне деген 
жолдастық көмек қалыптасады.Сондықтан білім беру барысында біз идеяларды дайын 
күйде бермей, оқушылардың өз идеяларын ұсынатындай етіп ұйымдастыруымыз 
керек.Ол айналаны танып біліп, одан өзіне қажеттісін таңдай алу, өз бетінше іздену 
тəжірибесін молайту жағдайына дейін үйренетіндігіне көз жеткізуге болатынын өз 
тəжірибелерімізден көруге болады[11]. 

Қорыта келгенде, заманауи білім беру мен білім алудағы инновациялық тəсілдер 
оқушылардың алған білімдерін өмірде қолдана білуі, олардың функционалдық 
сауаттылығын арттыру арқылы еліміздегі ғылым мен білімді дамыту мəселелеріне 
басымдық берілуі тиіс. Заманауи білім беру практикасында түрлі инновациялық 
технологиялар мен əдіс-тəсілдерді қолдану білімнің нəтижелілігін сан қырынан танып 
білуге молынан септігін тигізеді. 

 
 



287 
 

Пайдаланған əдебиеттер: 
1.Қазақстан Республикасының Президенті Елбасы Н.Ə.Назарбаев. Болашаққа бағдар: 

рухани жаңғыру. Қостанай таңы газеті. 2017ж. 14 сəуір №39 (18542). 
2. Қазақстан Республикасында білім беруді жəне ғылымды дамытудың 2016-2019 

жылдарға арналған мемлекеттік бағдарламасы Алматы. 01.03.2016ж 
3.Білім технологиялары. Республикалық ғылыми - əдістемелік педагогикалық басылым. 

Алматы.2018ж №5  
4. "Білім беру жүйесін жаңғырту"атты мақалалар жинағы /Өрлеу БАҰО, 2013ж 
5."Тəжірибедегі рефлексия" жалпы білім беретін мектептердегі педагогика  

кадрларының кəсіби даму бағдарламасы. Тренерге арналған нұсқаулық 2016ж 
6.Мектеп оқушыларының функционалдық сауаттылығын дамыту жөніндегі 2012-2016 

жылдарға арналған ұлттық іс-қимыл жоспары Астана 2012ж 25 маусым 
7. Құрман Н.Ж. Əбішəріп Ə. Оқытудың инновациялық технологиялары. - Астана. 2018. 
10.Қазақстан мектебі. Республикалық ғылыми-əдістемелік басылым 2018ж №3 (1106) 
11. Сухомлинский В.А. "Сердце отдаю детям". - Москва 2016г 

 
 

ЗАМАНАУИ БІЛІМ БЕРУ ПРАКТИКАСЫНДА ИННОВАЦИЯЛЫҚ 
ТЕХНОЛОГИЯЛАР МЕН ƏДІСТЕРДІ ҚОЛДАНУ ТƏЖІРИБЕСІ 

 
Кəріғұл Баян Қайырханқызы, 

физика-математикалық бағыттағы 
Назарбаев Зияткерлік мектебінің  

қазақ тілі мен əдебиеті пəнінің мұғалімі 
Қостанай қаласы 

 
 

Аннотация 
Мақалада заманауи білім берудегі инновациялық технологияларды қолданудың 

артықшылығы мен білім жүйесінде кеңінен қолданылып жүрген əдістер жайында жазылған. 
Аннотация 

В статье освещаются перимущества использования инновационных технологий в 
современном образовании и широко используемые методы в системе образования. 

Abstract 
The article presents the advantages of innovative technologies and widely used methodsin the 

modern educational system. 
 
Түйінді сөздер:білім жүйесі, озық технологиялар, тəжірибе,жаһандық 
Ключевые слова:система образования, передовые технологии, опыт, глобальный 
Keywords:system formation, transformation technologies, optimism, global 
 
Қазіргі таңда білімнің көкжиегінде жеке тұлғаның қалыптасуы мен құзіреттілігі, 

нəтижеге бағытталған білім беру негізінде. Ал білім жүйесінің басты мақсаты –біліммен 
жан-жақты қаруланған, қабілет-қарымы ұшталған, өмірлік ұстанымы белгіленген, ой-
толғамы бар, адамгершілік құндылығы жоғары зияткер тұлғаны қалыптастыру. Заманауи 
мектептерде жүзеге асырылып жатқан озық инновациялық технологиялар мен əдіс-
тəсілдерді қолданудағы тəжірибе оқушы бойына білім мен тəрбиені ұштастырып 
беруінде.«Білім алу – батылдық, оны толықтыру даналық, ал шебер қолдана білу-өнер» 
деген қанатты сөзді басшылыққа ала отырып, пəн мұғалімнің міндеті əр оқушы игерген 
білімін кез келген бағытта орынды қолдана алуға бағыттау. 

XXI ғасыр – озық инновациялық технологияларға толы заман.Сондықтан білім 
беру жүйесінде оқытудың белсенді əдіс-тəсілдерін тиімді пайдалану уақыт талабы болып 
отыр. Сабақ үдерісінде қазіргі мұғалім бағыт-бағдар беруші, ал оқушы ізденіс үстіндегі 

